
Дүниежүзілік экономиканың жаһандануы 
тұсында банк секторындағы тұрақсыздықтар 
қадағалаушы ұйымдарға банктердің тәуекел-
дерін бағалау және басқару мәселесіне ерекше 

Екінші деңгейлі банктер қызметін тәуекелге бағытталған 
реттеу мен қадағалаудың шетелдік тәжірибесі

Аннотация. Қазірі таңда ЕДБ қызметі кез-келген мемлекеттің экономикасының қа-
лыпты  дамуының маңызды атрибуты сынды.  Дамыған банктік жүйе тек бизнес са-
ласының ғана емес, сонымен қатар көптеген жеке тұтынушылардың күнделікті тұр-
мыстарында да маңызды орынға ие болуда. Кез-келген мемлекет үшін банк жүйесінің 
тұрақты қызмет етуінің негізгі қайнар көзі ол  банктік реттеу мен қадағалаудың 
тиімділігінде болып отыр. Аталмыш мақаланың мақсаты екінші деңгейлі банктер қы-
зметін тәуекелге бағытталған реттеу мен қадағалаудың шетелдік тәжірибесін қара-
стыру арқылы, қажетті және тиімді тәжірибені отандық банк секторын реттеу және 
қадағалау барысында барынша қолдануға ұсыну. 
Жалпы мақалада дүниежүзіндегі банк саласын реттеу және қадағалау құзыреттілігі әр 
мемлекеттер әртүрлі екендігі басшылыққа алына отырып, бірыңғай банктік қадағала-
уды жүргізетін жалғыз орган және бірнеше орган бар мемлекеттер тізімі де келтірілген. 
Мақалада Еуропа Орталық Банкі мен Швейцария мемлекетінің қадағалаушы органдары 
тәуекелді алдын алудағы тәуекелге бағытталған реттеу мен қадағалаулары қарасты-
рыла отырып, Швейцарияда банктерді қадағалау барысында банктердің тәуекел про-
филінің ескерілетіндігі және қадағалау  режимдерінің біркелкі еместігі анықталды.  Сон-
дай-ақ Еуропа Орталық Банкі қадағалаудың  бірыңғай үлгісін қолдана отырып, қадағалау 
үрдісінде банкте қандай көрсеткіштерді бағалайтындығы да сипатталған. 
Түйін сөздер: бірыңғай банктік қадағалау, Банктік одақ, тәуекел, тәуекелге бағыт-
талған реттеу және қадағалау, капиталдың жеткіліктілігі, өтімділік, корпоративтік 
басқару, бизнес-модель, артықшылықты депозиттер, өзін-өзі реттеу ұйымы, қадағалау 
категориясы.

назар аудара отырып,  оларды реттеу және қа-
дағалау маңызды болып отыр. 

Аталмыш мақаланың мақсаты екінші дең-
гейлі банктер қызметін тәуекелге бағытталған 
реттеу мен қадағалаудың шетелдік тәжіри-
бесін қарастыра отырып, тәуекелді алдын-алу 

және қадағалаудың тиімді әдістерін зерделеу 
арқылы тәжірибені отандық банк секторын 
реттеу мен қадағалау барысында барынша 
қолдануға ұсыну. 

Зерттеу әдістері

Мақала тақырыбы бойынша зерттеу жүр-
гізу кезінде авторлар зерттеудің теориялық 
және эмпирикалық әдістерін  қолдана оты-
рып, аталмыш тақырып бойынша әдебиет-
терге, нормативтік құқықтық актілерге және 
тиісінше мемлекеттердің ресми құжаттары 
мен БАҚ-қа талдаулар жүргізді.

Әдебиеттерге шолу. Аталмыш тақырып бой-
ынша  зерттеулер жүргізу барысында отандық 
және алыс-жақын шетел авторларының оқу 
құралдары, монографиялары,  ғылыми мақа-
лалары да басшылыққа алынды. Мәселен, отан-
дық ғалымдар Ғ.С.Сейтқасымов, З.Д.Искако-
ва, Р.А.Исмаилова, С.Б.Мақыш, Ә.Ә.Мусина, 
Л.М.Сембиева, Г.Б.Алина, З.А.Баймағамбето-
ва, А.Т.Джумабекова сынды авторлар ұжымы 
Базель комитетінің қадағалаудағы жаңа үлгісі 
ретінде тәуекелге бағдарланған қадағалаудың 
қалыптасқандығын және аталмыш қадағалау-
дың мақсаты – банктік жүйенің тұрақтылығы-
на қауіп туғызатын маңызды факторлаға көңіл 
аударуында екенін атап өткен болатын [1]. Ал 
К.Ж.Садвақасова тәуекелге бағдарланған қа-
дағалау банктердің тәуекелді басқару жүйесін 
бағалай отырып, қажетті элементтер ретінде 
лимиттер мен рәсімдерді, бекітілген саясатты, 
бақылау және басқарушылық есептілікті  қо-
суы тиіс деді [2]. Сондай-ақ орыс ғалымдары 
Дубова С.Е., Кутузова А.С. тәуекелге бағдар-
ланған қадағалау – бұл қадағаланатын әрбір 
банктің тәуекелі жоғары аумақты анықтау, 
тәуекелдерді басқару әдістемелерін бағалау,  
тез арада түзету және алдын алу шараларын 
қабылдау мақсатында банк жүйесіндегі ахуал-
ды талдау және қадағалау қызмет деген тұжы-
рымды қалыптастырды [3]. 

Талқылау және нәтижелер

Банктер бүкіл экономиканы қаржылай ре-
сурстармен қамтамасыз ететіндіктен аталмыш 

ұйымның қызметі заң талаптарына сай, әрі 
қаржылай тұрақты  болуы немесе бүкіл банк 
саласының тиімді қызмет етуі экономика үшін 
маңызды болып табылады. Әйтсе де, банк са-
ласы қазіргі экономикалық жүйедегі осал 
салалардың бірі болуда. Оған жалпы осыған 
дейінгі банк саласындағы немесе әлемдік 
қаржылық дағдарыстар дәлел. Жалпы банк са-
ласындағы дағдарыс экономика саласындағы 
басқа кәсіпорындардың дағдарысынан неме-
се құлдырауынан (банкроттылық) өзгешелеу 
немесе оған дағдарыстың әсері тереңірек деп 
атап өтуге болады. Себебі егер экономика-
ның кез-келген саласында қызмет көрсететін 
кәсіпорын банкротқа ұшыраса ол оның бәсе-
келестері үшін тиімді, әрі сол салаға оның 
жағымсыз әсері төмендеу немесе жоқ деп қа-
растыруға болады. Ал, егер банк дәрменсіз 
болып банкротқа ұшыраса, онда банк секто-
рының барлығы дерлік зардап шегеді. Бірін-
шіден, тұтынушылар немесе салымшылар өз 
қаражаттарын ЕДБ-ден алу арқылы банк са-
ласындағы қаражат ағымының тұрақсыздығы-
на немесе тепе-теңсіздігін тудыруы ықтимал. 
Екіншіден, қаржы нарығындағы қаржы-неси-
елік ұйымдардың төлемдер мен есеп айрысу 
сияқты қызметтерімен тығыз байланысты бо-
луынан бір банктің дәрменсіздігі бүкіл жүй-
енің жұмысына кедергі келтіреді, яғни, доми-
но сынды бір банкпен басқа банк арасындағы  
уақытылы өтелмеген төлемдері бүкіл жүйенің 
қызметіне түйіткіл болады. Яғни, қаржылай 
міндеттемелерін өтей алмайтын банк өзінің 
саласында үлкен мәселе мен күмән тудыра-
ды. Сондай-ақ, аталмыш жағдай банк саласы 
үшін салымдардың банктен уақытынан бұрын 
алынуына және банктердің өтімділігін төмен-
детіп, экономикаға айтарлықтай жағымсыз 
әсер етеді [4].   

Жалпы банктік реттеу мен қадағалаудың 
қажеттілігін көптеген факторлар арқылы не-
гіздеуге болады. Мәселен, 2007 жылы бастау 
алған әлемдік қаржылық дағдарыс, 2013 жыл-
дың өзінде көптеген Еуропа аумағындағы 
банктердің дағдарыстық жағдайдан шығу 
мәселесін (2013-2017 жылдары аралығында 
Еуропалық 7 банкке қолдау көрсетіліп, оның 
3-еуі мемлекеттің қаржыландырылуымен 

Екінші деңгейлі банктер қызметін тәуекелге бағытталған реттеу мен...

№ Континеттер Бірыңғай банктік қадағалауды жүргізетін жалғыз орга-
ны бар мемлекеттер (126 мемлекет)

Банктік қадағалауды жүргізетін 
бірнеше орган бар мемлекеттер 
(10 мемлекет)

1 Африка  
(42 мемлекет)

Ангола
Бенин
Гвинея-Бисау
Мальта
Сьерра-Леоне
Ирак
Марокко
Южная Африка
Ботсвана
Израиль
Мадагаскар
Румыния
Малави
Сенегал
Йемен
Гана
Мали
Сейшельские острова
Зимбабве

Мозамбик
Свазиленд
Буркина-Фасо
Иордания
Намибия
Сирия
Бурунди
Кения
Нигер
Танзания
Берег Слоновой Кости
Кувейт
Оман
Того
Египет
Лесото
Катар
Уганда
Эфиопия
Біріккен Араб Әмірлігі

Нигерия 
Тунис 

2 Америкалық  
(23 мемлекет)

Аргентина
Коста-Рика
Гондурас
Перу
Бразилия
Доминикан Республика
Ямайка
Суринам
Канада
Эквадор

Мексика
Тринидад и Тобаго
Чили
Гватемала
Никарагуа
Уругвай
Колумбия
Гайана
Парагвай
Венесуэла

Сальвадор
Пуэрто-Рико
Құрама  Штат

3 Азия/Тынық 
мұхиты 
(19 мемлекет)

Австралия
Индонезия
Жаңа Зеландия
Шри-Ланка
Фиджи
Малайзия
Филиппиндер

Тонга
Гонконг, Қытай
Мальдив аралдары
Самоа (батыс)
Үндістан
Непал
Сингапур

Тайвань

4 Еуропа/
Еуразия 
(39 мемлекет)

Армения
Франция
Люксембург
Украина
Беларуссия
Греция
Норвегия
Бельгия
Венгрия
Сербия
Біріккен Корольдігі
Босния және Герцеговина
Ирландия
Словакия
Литва
Болгария
Италия
Словения

Молдова
Хорватия
Қазақстан
Испания
Черногория
Кипр
Косово
Швейцария
Нидерланды
Эстония
Қырғыз Республикасы
Тәжікстан
Португалия
Финляндия
Латвия
Түркия
Ресей

Германия
Исландия
Австрия
Дания

Кесте 1 
Бір немесе бірнеше банктік қадағалауды жүргізетін органдары бар мемлекеттер

5 Офшорлық 
орталықтар 
(13 мемлекет)

Бахрейн
Гернси
Макао, Қытай
Виргин аралдары, Бри-
тания
Белиз
Мэн аралы

Маврикий
Кайман аралдары
Джерси
Панама
Гибралтар
Лихтенштейн
Вануату

Ескерту – [8] әдебиет негізінде

тұрақтандырылған) атап өтуге болады және 
1970 жылдан бастап дүниежүзі бойынша 100-
ден аса жүйелік түрде банктік дағдарыстар 
мемлекеттердің экономикасын құлдыратып 
келеді [5].

Сондай-ақ, 2007-2009 жылдардағы әлемдік 
қаржылық дағдарыстың пайда болу себеп-
терінің бірі қаржылық институттардың өз-
деріне қаржылық тәуекелдерді шектен тыс 
көп қабылдауы мен аталмыш тәуекелдерді 
жабуға арналған қорғаныстық қызметті атқа-
ратын капиталдың жеткіліксіздігінен туындап 
отыр [6].

Осы дағдарыстардың барлығы банк сала-
сындағы реттеу мен қадағалаудың жеткіліксіз 
екенін меңзейді. Сондай-ақ банктер эконо-
микалық өсімге, кедейлікке, кәсіпкерлікке, 
еңбек нарығындағы жағдайға және халықтың 
экономикалық мүмкіншілігіне әсер етеді. Сол 
себептен де кез-келген мемлекет үшін өзінің 
банк саласындағы реттеуі мен қадағалауын 
зерттеу маңызды болып табылады. 

Дүниежүзі бойынша банк саласындағы 
реттеу мен қадағалаудың тиімділігін өлшеу 
қиынға соғуда, себебі  нормативік актілерге, 
заңдарға және реттеу мен қадағалау барысын-
даға қолданылатын тәжірибеге байланысты 
мемлекеттерден ақпараттарды алып, кейін ол 
ақпараттарды статистикалық көрсеткіштерге 
агрегаттау барысындағы мәліметтерді алу, өң-
деу үлкен қиындықтар туғызуда [7].

Кез-келген мемлекеттің банк саласының 
тұрақты және тиімді қызмет атқаруы ол ең ал-
дымен қадағалаушы ұйымның құзыреттілігіне 
байланысты болып келеді. Жалпы дүниежүзі 
бойынша банк саласын реттеу және қадағалау 
құзыреттілігі бір немесе бірнеше органға ти-
есілі мемлекеттерде бар, оны нақты төмендегі 
кестеден байқауға болады.

Шет мемлекеттердегі банк саласын тәуе-
келге бағытталған реттеу мен қадағалау са-

ласындағы тәжірибеге тоқталып өтсек, Еу-
ропалық қауымдастыққа мүше мемлекеттер 
Еуропалық Орталық Банктің (келесіде, ЕОБ) 
қадағалау жүйесіне тоқталмас бұрын, Еуропа-
дағы қаржылық қадағалауың жүйесіне (келе-
сіде, ЕҚҚЖ) тоқталып өту арқылы қадағалау 
жүйесінің қалыптасуы мен қазіргі жағдайы 
жайлы  хабардар болуға болады. Еуропадағы 
қаржылық қадағалауың жүйесі (ЕҚҚЖ) 2007-
2008 жылы қаржылық дағдарыстың салдарына 
байланысты Еуропалық Одақтағы (келесіде, 
ЕО) реформалық өзгерістерді жасақтау мақ-
сатында 2011 жылы қалыптасты. Осы арада 
ЕО-ғы мемлекеттердің экономикалық жағдай-
ының тұрақтылығын, бюджеттік тәртіпті және 
банктік қауымдастыққа мүше мемлекеттердің 
банк саласындағы қаржылық тұрақтылығын 
нығайту үшін Тұрақтандырудың Еуропалық 
механизмі (келесіде ТЕМ) жасақталған бола-
тын.

Қаржылық дағдарыс кезінде дүниежүзін-
дегі басқа да банктер сияқты ЕО елдерінің 
банктері де мемлекет тарапынан қаржылан-
дырылып, жеке сектордың қарызы мемлекет 
қарызына айналып, бұл өз кезегінде тұтастай 
мемлекеттің қаржылық жағдайы мен банк қа-
рыздарының құнының төмендеуіне алып кел-
ді [9].

Жалпы Еуропа аумағында әлемдік қаржы 
дағдарысына жауап ретінде және келешекте 
туындауы мүмкін жүйелік қаржы дағдары-
сын алдын алу үшін 2012 жылы Еуропалық 
Банктер Одағы құрылған болатын [10].

ЕО мүше мемлекеттері үшін Банктік 
одақтың (келесіде БО) қажеттілігі зор, себебі 
Еуропа елдерінде нақты секторды қаржылан-
дырудың үштен екісі сыртқы қаржыландыру-
мен іске асырылса, АҚШ-та үштен бірі.  

Еуропалық Банктік одақ екі негізгі тетік-
тен тұрады: 1) бірыңғай қадағалау механизмі 



178 № 1/2021 Л.Н. Гумилев атындағы ЕҰУ хабаршысының экономика сериясы 
ISSN: 2079-620Х, eISSN: 2617-5193

(келесіде БҚМ) бұл банктік қадағалаудың ай-
тарлықтай басым бөлігін ұлттық орган  ЕОБ-
ге бағытталса, 2) бірыңғай реттеу механизмі 
(келесіде БРМ) бұл банкротқа ұшыраған 
банктердің мәселесін реттеуге бағытталған. 

Жалпы ЕБО-ны құру барысында ЕО мүше 
мемлекеттердің ішінде (2020 жылғы 31 қаңтар-
дағы мәлімет бойынша ЕО-ға 27 мемлекет мү-
шелік етуде) Ұлыбритания, Швеция, Дания 
және Чех Республикасы аталмыш одаққа мү-
шелік етуден және БҚМ-нен бас тартқан бола-
тын [11].

2020 жылғы қорытындысы бойынша на-
рықта активтері 82%-ға жуық құрайтын мем-
лекеттердің 115 жүйелік маңызы бар банктері 
ЕОБ тарапынан қадағаланса, активтері 18%-ды 
құрайтын 2611 банк тиісті мемлекеттің ұлттық 
деңгейдегі қадағалаушы ұйымы тарапынан 
қадағаланып отыр  [12].

Еуропалық Банктер Одағына мүшелік 
ететін мемлекеттерде банк саласын тәуекелге 

бағытталған реттеу мен қадағалау  барысында 
қадағалаушы орган банктердегі тәуекелдерді 
бағалай отырып, банктердің осы тәуекелдерді 
басқара алуын тексереді. Бұл қызмет қадаға-
лау және бағалау (The Supervisory Review and 
Evaluation Process (келесіде SREP) үрдісі деп 
аталады және оның мақсаты банктің тәуекел 
профилін бағалаудың ретімен жүргізілуін 
және нәтижесі бойынша шешім қабылдаумен 
байланысты. 

Еуропалық Орталық Банктің SREP әдісіне 
сай банктердің тәуекелін қадағалау және баға-
лау барысында төмендегі сурет 1-де сипат-
талғандай бірыңғай қадағалау тетігін қолдана-
ды [13].

Сонымен тәуекелге бағытталған реттеу 
мен қадағалау  барысында ЕОБ қадағалаудың  
бірыңғай үлгісін қолдана отырып, банкте ке-
лесідей көрсеткіштерді бағалайды:

1) банктің бизнес-моделін;
2) банктің ішкі басқару құрлымын;

Сурет 1 – Еуропалық Орталық Банктің SREP әдісі бойынша банктердің тәуекелін қадағалау 
және бағалаудың бірыңғай тетігі 

Ескерту- [13] әдебиет негізінде

 SREP әдісі 

Капиталды сандық 
тұрғыдан бағалау 

Өзге де қадағалау 
әдістері 

Өтімділікті сандық 
тұрғыдан бағалау 

 

SREP бойынша жалпылама және тұтастай бағалау 
Бағалау + негіздеу / негізгі қорытындылар  

Бизнес модельдің 
тұрақтылығы мен 

өміршендігі  

Тәуекелді 
басқаруы мен 
басқарудағы 

адекваттылығы 

Категориялар: мысалы: 
несиелік, нарықтық, 

операциялық, 
пайыздық тәуекелдерді 

басқару  

Категориялар: 
мысалы: қысқа 

мерзімді өтімділік 
тәуекелі, тұрақты 

қаржыландыру 

1.Бизнес модельді 
бағалау 

2.Тәуекелді 
басқаруын 

бағалау  

3.Капиталға 
тәуекелдің 

әсерін бағалау  

4. Өтімділік тәуекелі мен  
тұрақты қаржыландыруды 

бағалау 

Екінші деңгейлі банктер қызметін тәуекелге бағытталған реттеу мен...

3) капиталға байланысты тәуекелдер 
көлемін;

4) өтімділік бойынша тәуекелдерді [14].  
Жоғарыда сипатталып өткен бағаланатын 

көрсеткіштерінің ішінде негізгілерінің бірі 
банктің бизнес-моделі болып саналады және 
қадағалаушы орган банктің бизнес-моделін 
талдай отырып, ұйымның негізгі қызмет-
терінің түрі  мен  қызметінің саласын, аумағын 
және оның осал тұстарын анықтайды. Екіншісі 
кезекте қадағалаушы орган банктің ішкі басқа-
ру құрылымын зерттеу арқылы банктің жұмыс 
істеу барысындағы басқарушы және атқарушы 
органдарын, комитеттерін, негізгі қызметкер-
леріне бақылау жасайды. Сондай-ақ, қадағала-
ушы орган банктің тәуекелдерін оның ішінде: 
несиелік, нарықтық, пайыздық, операциялық  
тәуекелдерін капитал көлемін ескере отырып, 
бағалайды. Ал келесі кезекте қадағалаушы 
орган банктің қолма-қол ақша қаражаттары 
бойынша  арнайы қажеттіліктер туындаған 
кездегі мысалы, экономикадағы дүрбелендер 
кезінде салымшылар қаражаттарының  шек-
тен тыс алынуы жағдайында банктің аталмыш 
қажеттілікті өтей алу қабілеті бағаланады.  

ЕОБ тәуекелге бағытталған реттеу мен қа-
дағалау барысында банктердің осал тұстарын 
анықтау үшін стерсс-тестілеуді де қолдануда 
[15]. 

Келесі кезекте Еуропа құрлығында орнала-
сып, әйтсе де Еуропалық Одаққа мүшелік ет-
пейтін саяси, макроэкономикалық тұрғыдан 
тұрақты және халықаралық капитал ағымда-
рының ең көп бөлігі  шоғырландырылған 
мемлекеттердің бірі Швейцария конфедера-
циясындағы (Швейцария конфедерациясы 26 
кантоннаң құралған федеративті мемлекет)  
банк секторын реттеу мен қадағалау үрдісін 
талдап өтелік.  Әлемде ЖІӨ-ні жан басына 
шаққандағы көрсеткіш бойынша Швейцария 
ең жоғарғы нәтижені иемденуші мемлекет-
тердің бірі [16].

Дамыған басқа мемлекеттердің қаржы сек-
торы  секілді Швейцария елінің ұлттық эко-
номикасында қаржы нарығын реттеу қатаң 
түрде іске асырылады. Аталмыш мемлекеттегі 
банктік  реттеу банк тұтынушыларын қорғау 
және қаржы жүйесінің қауіпсіздігін  неме-

се тұрақтығын сақтау үшін іске асырылады. 
Банктік реттеу нысаны  превентивті сипатта, 
яғни, тәуекелге байланысты шек қою (банк 
капиталына қойылатын талаптар) немес са-
уықтыру арқылы реттеу, яғни шығындарға 
шек қою арқылы (мысалы, салымшыларды  
қорғау) пруденциалдық талаптарға сай қа-
дағаланып отырады [17].  

Швейцария мемлекетінің қаржы нарығы 
әлемде  жеке капиталдарды шоғырландыру 
және басқару бойынша жетекші орталықтар-
дың бірі болғандықтан  қадағалаушы органы 
тәуекелге бағытталған реттеу мен қадағалауға 
көшуі арқылы пруденциалдық талаптарын 
қатаңдата отырып,  аталмыш мемлекет үшін 
өзге мемлекеттер секілді өзінің қаржы жүй-
есінің тұрақтылығы мен біртұтастығын сақтап 
қалау маңызды болып отыр. 

«Too big to fail» пайымын басшылыққа ала 
отырып, тәуекелдерді алдын алу   яғни жүйе 
құраушы банктердің қаржылық дәрменсізді-
гін алдын алу үшін жоғары көлемдегі капи-
талдандыру арқылы іске асырылуда. Жүйе 
құраушы банктер дағдарыстық жағдайлардан 
мемлекеттің  қаржылық қолдауынсыз әрекет 
ете білуі қажет деген пайымды да швейцар-
лықтар ұстануда.

Жоғарыдағы кесте 1-де байқағанымыздай, 
Швейцарияда банк саласын реттеу мен қадаға-
лау бір органға тиесілі. Яғни, Швейцария мем-
лекетіндегі банк саласын және қаржы нарығын 
реттеуге жауапты басты орган  Швейцариялық 
Қаржы нарығын қадағалау басқармасы (The 
Swiss Financial Market Supervisory Authority 
(келесіде FINMA). Аталмыш ұйым еуропадағы 
ең ықпалды реттеуші ұйымдардың бірі болып 
есептеледі. 2007 жылғы «Қаржы нарығын қа-
дағалау» жайлы федералдық заңы қабылда-
нып,  кейін 2009 жылы  FINMA қадағалаушы 
федералдық орган  ретінде құрылған [18].

FINMA ол бұрынғы 3 ұйымның: Федерал-
ды банктік комиссия, Федералды жеке сақтан-
дыру басқармасы және Ақша қаражаттарын  
жылыстатуға қарсы күрес басқармасының 
біріктірілуі негізінде құрылған [19]. 

Швейцариялық FINMA федералдық дең-
гейдегі институционалдық, функционалдық  
және қаржылық тұрғыдан  тәуелсіз реттеуші 

П.Н. Бузаубаева, С.Б. Мақыш

орган ретінде қызмет етеді. FINMA-ның реттеу 
және қадағалау қызметін  қаржыландыру көзі 
салықтық түсімдер емес, бұл бақыланатын ұй-
ымдар тарапынан төленетін жарналар есебі-
нен іске асырылады. Сондай-ақ FINMA инсти-
туционалдық тұрғыдан  тәуелсіз бола тұра, ол 
қоғам алдында есеп береді және парламент 
тарапынан қадағаланып,  нақты шешімдеріне 
байланысты сот тарапынан бақыланып отыра-
ды [20].  

FINMA-ның жұмысының негізгі бағы-
ты қаржы нарығындағы әрекет етуші ұй-
ымдардың қаржылық жағдайына қауіп ту-
дыруы ықтимал тәуекелдерін ескере отырып,  
қаржылық тұрақтылығын сақтау. Қаржы на-
рығындағы банктердің және т.б. қаржы ұй-
ымдарының тәуекелін бағалау  FINMA-ның 
қадағалау қызметінің маңызды бөлігі болып 
есептеледі [21].  

Банктік және қаржылық нарықты реттеу 
заңнамаларының көрінісі әр мемлекетте әр 
түрлі НҚА-де сипатталуы мүмкін. Мәселен, 
Швейцарияда банк және қаржы нарығын  рет-
теу барысында «Банк қызметі» және «Қаржы 
нарығын реттеу» туралы заңдар басшылыққа 
алынады. Сондай-ақ  FINMA-ның  шығарған 
қаулылары, церкулярлар мен өзін-өзі реттеу 
ұйымының жасақтаған  қағидаттары мен ұсы-
ныстары да ескеріледі. 

Швейцарияда банктік реттеу FINMA-дан 
өзге де өзін-өзі реттеу ұйымы Швейцариялық 
банктер қауымдастығы мен Швейцариялық 
қорлар және активтерді басқару қауымда-
стығы  тарапынан әзірленген өзін-өзі реттеу 
бойынша нұсқаулықтар жарияланып, атал-
мыш нұсқаулық  барлық Швейцариялық 
банктер үшін FINMA-ның ең төменгі стандар-
ты ретінде танылған [22]. 

FINMA өзінің қызметтерін іске асыру бары-
сында банктерді лицензиялауға, пруденциал-
дық қадағалауға, атқаруға және реттеуге жау-
апты орган. 

FINMA дуалды қадағалау шартында 
банктердегі нақты және аудиторлық тексеру-
лерді аудиторлық компанияларға  табыстай-
ды. 

2008 жылдан бастап қаржы-экономика-
лық дағдарыстың салдарынан Швейцарияның 

банктік реттеуіндегі аспектілер біршама сынға 
ұшырап, біраз нормативтік талаптары ха-
лықаралық деңгейдегі секілді ұлттық деңгейде 
де  қатаңдатылған болатын [23]. 

2007-2008 жылдары қаржы дағдарысы кезін-
де Швейцария үкіметі UBS  банк капиталына  
6 млрд. швейцарлық франк құйып, өтімділі-
гін ұстап тұру арқылы Швейцария дәрмен-
сіз  жүйелік маңызы бар институттарды рет-
теуде алдыңғы орынды иеленді. Қазіргі таңда 
Швейцариялық ірі жаһандық жүйе құраушы 
банктер тобына  Credit Suisse Ltd. және UBS 
Switzerland Ltd. жатады [24]. 

2008 жылы басталған қаржылық дағда-
рыстан кейін Швейцариядағы реформалау 
бірнеше мақсатты көздеді: 1) «Қаржылық 
тұрақтылық кеңесінің»  ұсыныс бойынша 
қаржы жүйесінің тұрақтылығын қамтамасыз 
ету үшін банктік ережелер қайта қаралды; 2) 
Швейцария Еуропалық  Одақтағы  (келесі-
де ЕО) мемлекеттердің  қаржы құралдарына  
қолжетімді болуы үшін ЕО «Қаржы құралдар 
нарығы»  директивасына сай заңнамаларын 
жасақтады. Қазіргі Швейцариядағы банктік 
реттеуге қатысты жаңа заң қолданыстағы келе-
сідей  заңдардың түп негізі ретінде алынды: 8 
қараша 1934 жылы қабылданған «Банктер және 
жинақ банктер туралы» Федералдық заңы; 
2007 жыл 22 маусымда қабылданған «Қаржы 
нарығын қадағалаушы швейцариялық орган 
жайлы Федералды заң; 19 маусым 2015 жылғы 
Қаржы нарығының инфрақұрлымы туралы 
Заң; 15 маусым 2018 жылғы «Қаржылық қы-
зметтер туралы» және «Қаржылық ұйымдар 
туралы» Федералдық заң және т.б. 

Осы тұста Швейцариялық банктер НҚА-
нің өзгеруіне байланысты біршама қысымға 
алынды. Сондай-ақ, Халықаралық капитал 
және өтімділікке байланысты БҚБК-нің  Ба-
зель ІІІ стандарты банктердің капиталға, 
ұзақ мерзімді қаржыландыруға байланысты 
шығындарын арттырды және т.б. нормативтік 
талаптар мысалы, банктік санацияны жоспар-
лау бойынша жаңа стандарты. Сонымен қатар 
швейцариялық банк саласындағы туындап 
жатқан мәселелердің бірі ол инновациялық 
технологияның дамуына нарыққа жаңа өнім-
дердің пайда болуы бәсекелестікті арттырып, 

Екінші деңгейлі банктер қызметін тәуекелге бағытталған реттеу мен...

пайыздық ставканың төмендеуі де банктердің 
жиынтық табыстылығының төмендеуіне алып 
келуде. 

FINMA қадағалауды  тәуекелге бағдар-
ланған  қадағалауға негізделе отырып, 
банктердегі тәуекел көлеміне байланысты қа-
дағалаудың 5 категориясын сыныптау арқылы 
жүзеге асырады. Аталмыш жіктеулер жиын-
тық активтерді, басқарудағы активтерді, ар-
тықшылықты депозиттерді және қажетті мен-
шікті қаражаттарды бағалау критерилеріне 
сай  негізделген. 

Жоғарыда кестеде байқап отырғанымыздай 
банктердің тәуекел дәрежесіне байланысты 
категорияларға жіктеу арқылы қадағалаушы 

Категориясы Қасытушыға сипаттама Тәуекел деңгейі
1 Нарықтағы өте ірі және күрделі  қатысушылары Тәуекелі тым жоғары

2 Нарықтың өте маңызды және күрделі қатысушы-
лары Тәуекелі жоғары 

3 Нарықтың ірі және күрделі қатысушылары Тәуекелі айтарлықтай 

4 Нарықтың ортша қатысушылары Тәуекелі орташа 
5 Нарықтың ұсақ қатысушылары Төмен тәуекел 

Ескерту - [25] әдебиет негізінде

Кесте 2 
Қадағалаушы органның тағайындалған қадағалау категориясына сай банктердің сипаттамасы 

ұйым тарапынан тексерулердің немесе қадаға-
лау үрдістерінің жиілігі анықталып отырады. 

Байқап отырғанымыздай 1-ші және 2-ші ка-
тегориялық ұйымдардың тәуекелі тым жоға-
ры болғандықтан, Швейцариялық Қаржы 
нарығын қадағалау басқармасы осы ұйымды 
интенсивті және үздіксіз қадағалап отырады.  
Ал 5 категориялы ұйымның тәуекелі төмен 
болғандықтан қадағалау белгілі бір талаптар-
ды орындамаған жағдайда тақырыптық және 
сандық қадағалауларды іске асырып отырады. 

Сондай-ақ FINMA банктерді қадағалау 
барысында банктерді 5 категорияға жіктеуі 
бойынша талдап қарасақ, 1-інші категория-
дағы банктердің ағымдағы активтері 250 млрд. 

Сурет 2 – Категорияларға байланысты банктердің қадағалану жиілігі *
Ескерту - [25] әдебиет негізінде

швед. долларынан, басқарудағы активтері 
1000 млрд.швед.долларынан, артықшылықты 
депозиттері 30 млрд.швед. долларынан кем 
болмауы тиіс, сондай-ақ,  тиісінше, осын-
дай көлемдегі активтері бар банктер тәуекелі 
тым жоғары банктер қатарына жатады және 
2015-2019 жылдар аралығында Швейцари-
яда 1 категориялы қадағаланған банктердің 
саны  2-шіні құрап, өзгеріссіз қалуда. Ал қа-
дағалау сыныптамасындағы 2-ші категориялы 
банктердің барлық активтері 100 млрд. швед. 
долларынан, басқарудағы активтері 500 млрд. 
швед. долларынан, артықшылықты депозит-
тер 50 млрд. швед. долларынан кем болмауы 
тиіс банктердің тәуекелдері жоғары болып ке-
леді. 

Сондай-ақ 2015-2019 жылдары 2-ші ка-
тегориялы сыныпқа жататын қадағаланған 

Категориялар Көрсеткіштер
млрд.Швед. 

доллары
2015 ж. 2016 ж. 2017 ж. 2018 ж. 2019 ж. 

1 категория

Активтер барлығы ≥250 2 2 2 2 2
Басқарудағы активтер ≥1000
Артықшылықты депозиттер ≥30
Капиталға қойылған талаптар ≥20

2 категория

Активтер барлығы ≥100 3 3 3 3 3
Басқарудағы активтер ≥500
Артықшылықты депозиттер ≥20
Капиталға қойылған талаптар ≥2

3 категория

Активтер барлығы ≥15 31 29 24 26 26
Басқарудағы активтер ≥20
Артықшылықты депозиттер ≥0,5
Капиталға қойылған талаптар ≥0,25

4 категория

Активтер барлығы ≥1 64 63 57 60 57
Басқарудағы активтер ≥2
Артықшылықты депозиттер ≥0,1
Капиталға қойылған талаптар ≥0,05

5 категория

Активтер барлығы ≥1 211 202 199 178 179
Басқарудағы активтер ≥2
Артықшылықты депозиттер ≥0,1
Капиталға қойылған талаптар ≥0,05

Барлығы 311 299 285 269 267
Ескерту - [26]  әдебиет негізінде

банктер саны 3-ті құрағандығын төмендегі ке-
стеден байқауға болады [25]. 

2015-2019 жылдар аралығында Швейцари-
ялық қадағалаушы ұйым тарапынан 3-ші ка-
тегориялы қадағаланған банктер саны 31-ден 
26-ға дейін қысқарса, 4-ші категориялы қа-
дағаланатын банктер саны 64-тен 57-ге дейін 
ауытқыды және 5-ші категория санатына жа-
татын 211-ден 179-ға  дейінгі банктер қадаға-
ланды. 

Швейцариялық банктерді реттеу мен қа-
дағалауда  нормативтік талаптарға байланы-
сты дифференциалдылық тән, яғни уәкілетті 
ұйым тарапынан «бір өлшем барлығы үшін 
сай келмейді» деген тұжырым қолданылады 
[27]. 

Швейцариялық FINMA банктерді тәуекел-
ге бағдарланған  қадағалау барысында белгілі 

Кесте 3 
2015-2019 жж. Швейцариялық қадағалаушы орган FINMA-ның тағайындаған 

категорияларына сай қадағаланған  банктердің саны *

Екінші деңгейлі банктер қызметін тәуекелге бағытталған реттеу мен...

банк тарапынан қандай да бір олқылықтар 
туындаған жағдайға байланысты келесідей 
құралдарды қолданады:

- тұрған жерінде тексеру амалдары (ин-
спекциялық);

- бағалау жөніндегі хат;
- стресс -тестілеу;
- мәселені шешу және тұрақтандыру 

жоспарын әзірлеу. 
FINMA осы жоғарыда аталып өткен құрал-

дарды тәуекелге бағытталған  арнайы іс-шара-
ларда қолданады. Реттеу құралдарының  тағы 
бір түрі – FINMA-ның талаптарына сай және 
аталмыш ұйымның тапсырмасы негізіндегі  
сыртқы қатысушылармен іске асырылатын 
реттеушілік аудит. 

Яғни банктік қадағалау қызметі FINMA 
және сыртқы аудиторлар арасында бөлінеді. 
Аудиторлық ұйымдар FINMA-ның тапсыр-
масы бойынша банктер орналасқан орынға 
барып, жылдық қаржылық есептілігін, ак-
тивтері мен пассивтерін тәуелсіз бағалап, 
банктердің жарғылары мен өздерінің ұйымда-
стырушылық ережелерін орындауын, банктік 
заңнаманы, өзін-өзі реттеу нұсқамасын, 
FINMA тарапынан шығарылған церкулярлар-
ды орындауын тексереді. Сыртқы аудиторлық 
ұйымдардың қорытынды есебі FINMA-ның 
қадағалауды жүзеге асыру үшін қолданатын 
негізгі ақпараттық құралы болып табылады.  
Сондай-ақ тексеріс барысында аудиторлық 
ұйымдар банктердің қандай да бір НҚА-нің 
талаптарын орындамағандығы немесе құқық 
бұзушылықтарын байқаған жағдайда FINMA-
ны хабардар етуі тиіс. 

FINMA Швейцарияның жүйе құраушы 
UBS, Credit Suisse, Zurcher Kantonalbank сын-
ды банктерге жүйелік тәуекелдерін ескере 
отырып, арнайы қадағалау режимі негізінде 
қадағалап отырады. Жалпы FINMA қадағалау 
барысында тек сыртқы аудиторлық ұйымдар-
дың есептілігін қолданбайды, ол тәуекелге 
бағдарланған қадағалау әдісі арқылы өзі де 
зерттеулер жүргізеді. 

2008 жылы қаржылық дағдарыстардан кей-
ін Швейцариялық UBS, Credit Suisse банктері-
не активтерінің көлемін мен ұйымдардың 
күрделігіне орай аталмыш банктер жүйелік 

тәуекелдерді туындату қаупі жоғары болуына 
байланысты қадағалаудың қатаңдатылған ре-
жимі енгізілді. FINMA тәуекелге бағытталған 
ретттеу мен қадағалау қызметін басшылыққа 
ала отырып,  бірнеше жылдар бойы UBS AG, 
Credit Suisse AG-ны тәуекелдерін бағалай 
отырып, стресс-тестілеу жүргізіп отырған. 
Жүйе құраушы банктер капиталының жет-
кіліктілігі мен дағдарыстық жағдайға төтеп 
беруіне қарай арнайы режимге бағынады. 
Осы орайда қадағалаушы орган аталмыш 
банктерден мәселені шешу және қалпына кел-
тіру сондай-ақ, нақты ұйымдастырушылық 
шараларын қабылдауды талап етеді. Мыса-
лы, Швейцариялық UBS AG, Credit Suisse AG 
ұйымдары жүйелік маңызы бар қызметтерін 
бөлек еншілес компанияларға  берген бола-
тын. Келешекте аталмыш ұйымдар қаржылық 
және операциондық тәуелділіктерін төменде-
ту үшін жоспарларын жасақтап қадағалаушы 
органға ұсынатын болады. 

FINMA жүйе құраушы банктерге өз наза-
рын көп бөле отырып, қаржылық дағдарыстан 
кейін нормативтік тексерулердің қиындығы 
мен жиілігі 4-5-ші категориядағы кішігірім 
банктер үшін қиындықтар туындап отырға-
ның атап өтіп, кішігірім банктерге жеңілдетіл-
ген режим енгізу үшін біршама жұмыстар 
атқарды. 

2018 жылы Швейцариялық FINMA та-
рапынан ұсақ банктерді қадағалау жиілігі, 
өтімділік, тәуекелді ескере отырып активтерін 
бағалауы, ақпараттарды жариялауға қатысты 
талаптарды төмендетуіне байланысты өзгері-
стер талқыланып, 2020 жылдың 1 қаңтарынан 
бастап енгізілді.  FINMA 4-ші және 5-ші ка-
тегориядағы тәуекелі төмен ұсақ банктерге 
«Кіші банктер» режимінде қызмет етуге мүм-
кіндік берді. «Кіші банк» режимінде қызмет 
атқаратын банктер үшін өздерінің тікелей 
және жанама шығындарын төмендете оты-
рып, тәуекелдерді ескере отырып, активтерін 
есепке алудан, өтімділік коэффициенттерін 
есептеулерден бас тарта алады, сондай-ақ, 
өздерінің есептілігі жайлы ақпараттарды жа-
риялау талабын төмендете алады. Сонымен 
қатар аталмыш ұйымдар келешектегі капи-
талға немесе өзге де нормативтік талаптар 

бойынша өзгерістерді орындауға қатысты 
төлемдерді аудармай керісінше жинақтарын 
көбейтуге мүмкіндіктері болады және атал-
мыш ұйымдар қадағалаушы орган тарапынан 
2 жылда 1 рет қадағаланып отырады.  Жалпы 
«Кіші банктер» режимі ерікті сипатта іске асы-
рылады, 2019 жылғы қорытынды ақпараттар 
бойынша  Швейцарияда 4-5-ші катрегориялы 
әрекет етуші банктер 236-ны құрап отыр, олар 
ерікті түрде «Кіші банктер» режиміне өтулері-
не өтінім берулеріне болады [28].

2019 жылы FINMA банк және қаржы на-
рығындағы ұйымдарының тәуекелдеріне мо-
ниторинг жүргізіп, қауіп тудыруы ықтимал 
келесідей 6 тәуекелді атап өткен болатын: 
төменгі пайыздық ставка, жылжымайтын 
мүлік және ипотека нарығындағы мүмкін 
болатын түзетулер, кибершабуылдар, LIBOR 
пайыздық ставкасын алып тастауы, ақшаны 
жылыстатулар, нарыққа кірудегі трансшека-
ралық кедергілер. 

Швейцарияда  FINMA банк секторын 
тәуекелге бағдарланған реттеу мен қадаға-
лаудың жоспарлы үрдісін жүзеге асыру ба-
рысында 2019 жылы банктер тарапынан 
корпоративтік басқарудың нашарлауымен 
байланысты мәселелерді анықтап, басқарушы 
органдардың тәуекелдерді корпоративтік 
бақылаудың тиімділігі қарастырылды. FINMA 
сәйкес келетін ережелер мен процестерді тал-
дау арқылы банктегі шешімдерді  қабылдай-
тын  тұлғалармен сұхбаттасу және басқарушы 
органдардың отырыстарына қатысу арқылы 
аталмыш мәселелер шешімін тауып отыр. 

FINMA тәуекелге бағытталған реттеу мен 
қадағалауға көшкелі банктердің күтпеген 
дағдарыстық жағдайларда бизнесті басқару 
жүйесінің болғанын талап ете отырып, дағда-
рыстық жағдай туындаған кездері қалпына 
келтіруге байланысты жоспарының болуын 
және мұндай жоспарды құру жауапкершілігін 
банк басшысы мен директорлар кеңесінде бо-
луын талап етеді. Қалпына келтіру және рет-
теу жоспары ұйымның тәуекелдерін анықта-
уға бағыттай отырып, дағдарыстық жағдаймен 
тиімді күресудін жолын анықтауы  тиіс. Сон-
дай-ақ банктің қарыздары  шектен тыс өсіп, 
өтімділігіне байланысты мәселе туындаған 

жағдайда FINMA банк бизнесін жүргізуіне, 
банк басшылығы мен директорларына тікелей 
әсер етуі мүмкін.  Осы жағдайларда FINMA ке-
лесідей өкілеттіліктерге ие: 

1) банктің басқару органдарына тікелей 
нұсқаулар бере алады;

2) банктің директорларының,  менеджер-
лерінің өкілеттіліктерін шектеу немесе олар-
ды қызметінен шеттету;

3) банкке міндетті аудиторлық тексеріс 
жүргізетін ұйымды шеттету;

4) банктің коммерциялық қызметін шек-
теу;

5) банкке бағалы қағаздармен операция 
жасауға, төлемдерді жасауға, қабылдауға тый-
ым салу;

6) контрагенттің банк алдындағы бо-
рышын өндіріп алуға құқығын уақытша тоқта-
та тұруды талап ете  алады [29]. 

FINMA-ның  2020 жылғы қорытынды зерт-
теулері  бойынша Швейцарияның қаржы 
нарығындағы маңызды, әрі ұзақ  мерзімді 
тәуекелдеріне  үлкен деректер, жасанды ин-
теллект, коронавирус пандемиясы, ахуалдың 
өзгеруіне байланысты (несие, нарық, өтімділік 
және операциондық тәуекелдер) туындап 
жатқан қаржылық тәуекелдер деп атап өткен 
болатын. Жалпы пандемия барлық мемлекет-
тердің капитал нарығына да әсер еткеніндей, 
Швейцарияда пандемия жағдайы корпора-
тивтік несиелер бойынша тәуекелді жоғары-
латты. Яғни шет мемлекеттердің қаржылық 
институттары тарапынан алынған қаржы ре-
сурстарының қайтарылмауына байланысты 
Швейцариялық банктер үшін корпоративті 
несиелік тәуекел туындауда [30]. 

Қорытынды

Қорытындылай келе, Еуро Одақтағы ЕОБ-
тің және Швейцариялық қадағалаушы ұйы-
мының банк саласында тәуекелдерді алдын 
алу, төмендету бойынша әрекеттерін талдай 
отырып, отандық банк саласында тәуекелге 
бағдарланған реттеу мен қадағалауға байла-
нысты келесідей бірнеше ұсыныстарды атап 
өтуге болады:

1)  кез-келген Батыс Еуропа мемлекет-
теріндегі банктерді реттеу мен қадағалау сала-

сына назар аударсақ, ол мемлекеттерде банктік 
ұйымдардың қоғам алдындағы қаржылық 
жағдайы және басқарушы құрылымы туралы 
ақпаратардың ашық болуы жоғары деңгейде 
талап етіледі, яғни, ақпараттардың ашықтығы 
салымшылар мен қадағалаушы органның пре-
вентивті сипатта тәуекелдерді алдын алуға, қа-
дағалаудағы әрекетінің тиімділігін арттыраты-
ны сөзсіз болатындықтан отандық банктердің 
қаржылық жағдайы және басқарушылық 
құрылымы туралы ақпараттарды неғұрлым 
жиі жариялап отыруы үшін уәкілетті ұйым 
ықпал етуі қажет;

2) Сондай-ақ отандық банк саласын-
да өзін-өзі реттейтін ұйымдардың қызметін 
жандандыру арқылы аталмыш ұйымдардың 
банктерге тәуекелдерді алдын-алу бойын-
ша немесе басқа да сұрақтармен  әдістемелік 
тұрғыдан кеңес беруіне ықпал ету қажет; 

3) Жалпы тәуекелге бағдарланған реттеу 
мен қадағалау барысында кез-келген ЕДБ-нің 
тәуекелділік жағдайының  алдын алу үшін 
аталмыш ұйымдардың әр атқаратын қызметі 
бойынша белгілі шекті межені орнату қажет. 
Мысалы, Швейцарияда банк саласында про-
блемалық несиелер өте төмен және аталмыш 
мемлекетте банктердің проблемалық актив-
терін қайтарумен немес қалпына келтірумен 
байланысты жұмыс атқаратын Қазақстан-

дағыдай Проблемалық активтер қоры жоқ, 
себебі кез-келген клиент банктен несие алуы 
үшін бірінші кезекте кепілінің бар-жоқтығы 
қарастырылады яғни, клиенттің сол банкте де-
позиттік шоты болған жағдайда ғана несиені 
алуға мүмкіншілігі болады. 

4) Отандық банктердің тәуекел профилін  
бағалау үшін швейцарялық әдісті пайдала-
на отырып, банктердің активтері, салымда-
ры және міндеттемелерін ескере отырып, 
банктерді категорияларға сай жіктеу қадағала-
ушы органға қадағалау барысында тиімдірек 
болар еді; 

отандық банк саласы 2019 жылдан бастап 
қана тәуекелге бағытталған реттеу мен қадаға-
лауға өткендігіне қарамастан, Базель стандар-
тының талаптарын орындауға байланысты 
пруденциалдық норманың талаптарына осы 
күнге дейін өзгерістер еңгізуде. Әйтсе де ол 
өзгерістер Базель стандартының нормасынан 
аспайды, талдау барысында байқағанымы-
здай Швейцарияда банктерге байланысты 
капиталға, тәуекелді ескергендегі капиталға, 
өтімділік коэффициент мөлшеріне, консер-
вациялық, антициклдық буфер бойынша 
нормалар Базель стандартына қарағанда ай-
тарлықтай жоғары бекітілген және аталмыш 
тәжірибені отандық банк саласында қолдану 
қажет.

Зарубежный опыт риск-ориентированного регулирования и надзора 
за деятельностью банков второго уровня

Аннотация. В настоящее время деятельность коммерческих банков является важнейшим атрибутом 
нормального развития экономики любого государства. Развитая банковская система занимает значимое 
место не только в сфере бизнеса, но и в повседневной жизни многих индивидуальных потребителей. 
Основным фактором стабильного функционирования банковской системы любого государства является 
эффективность банковского регулирования и надзора. Цель данной статьи – на основе изучения зару-
бежной практики риск-ориентированного регулирования и надзора за деятельностью банков второго 
уровня внести предложения по максимальному использованию необходимого и эффективного опыта 
зарубежных стран в процессе регулирования и надзора за отечественным банковским сектором.

В статье, с учетом того, что компетенции в сфере регулирования и надзора за банковской деятельно-
стью в разных странах различны, приводится перечень государств, имеющих единый орган и несколь-
ко органов государственного регулирования и надзора за деятельностью банков. В статье рассмотрены 
риск-ориентированное регулирование и надзор Европейского центрального банка, а также деятельность 
контролирующих органов Швейцарии по предупреждению рисков.  Выявлено, что при надзоре за дея-
тельностью банков в Швейцарии учитываются профиль риска банков и неравномерность режимов над-
зора. Также рассмотрено, какие показатели деятельности банка в процессе надзора оценивает Европей-
ский Центральный банк, применяющий единую модель надзора.

Ключевые слова: единый банковский надзор, Банковский союз, риск, риск-ориентированнное регу-
лирование и надзор, достаточность капитала, ликвидность, корпоративное управление, бизнес-модель, 
привилегированные депозиты, саморегулируемая организация, категория надзора. 

International experience of risk-based regulation and supervision over 
activity of banks of the second level

Abstract. Currently, the activity of commercial banks is the most important attribute of the normal 
development of the economy of any state. The developed banking system occupies a significant place not only 
for the business sector, but also in the daily life of many individual consumers. The main factor in the stable 
functioning of the banking system of any state is the effectiveness of banking regulation and supervision. The 
purpose of this article is to make suggestions on the maximum use of the necessary and effective experience of 

foreign countries in the process of regulation and supervision of the domestic banking sector based on the study 
of foreign practice of risk–oriented regulation and supervision of the activities of second-tier banks.

In the article, taking into account the fact that the competence in the field of regulation and supervision of 
banking activities in different countries is different,a list of States with a single body and several bodies of state 
regulation and supervision of banks’ activities is provided. The article examines the risk-oriented regulation and 
supervision of the European Central Bank and The activities of Swiss regulatory authorities to prevent risks, it is 
revealed that the supervision of banks in Switzerland takes into account the risk profile of banks and the uneven 
supervision regimes. It is also considered what indicators of the Bank’s activity in the process of supervision are 
evaluated by the European Central Bank, which uses a single model of supervision.

Keywords: single banking supervision, banking union, risk, risk-based regulation and supervision, capital 
adequacy, liquidity, corporate governance, business model, privileged deposits, self-regulatory organization, 
supervision category.

